
Forskingsprosjekt om årsakar til sentralisering av statlege arbeidsplassar

SAMANDRAG
Saka gjennomgår sentrale konklusjonar i ein rapport frå NIBR om sysselsettingsendringar i staten i perioden 1980-2000. Rapporten vart utarbeidd i samband med NoU 2004:2 Effekter og effektivitet (Effektutvalet). Rapporten konkluderar med at det på 80-talet var ein vekst i heile landet i statlege arbeidsplassar på 80-talet. På 90-talet har det vore ein sterk vekst i talet på statlege arbeidsplassar i har vore ein sterk auke i statlege arbeidsplassar i Osloregionen.

Det vert rådd til å løve midlar til eit forskingsprosjekt som studerer kva for mekanismar som ligg bak denne utviklinga. Dette bør gjerast gjennom ei nærare analyse av utviklinga i statlege arbeidsplassar i ulike delar av landet. Vidare gjennom case-studier for å analysere kva som er årsakene til veksten i statlege arbeidsplassar i Oslo-regionen. I denne samanheng blir det viktig å analysere kva for argument som ligg bak denne utviklinga, og i kva grad desse argumenta blir vurdert å vere relevante.

FORSLAG TIL VEDTAK

Vestlandsrådet løyver kr. 250.000 til eit forskingsprosjekt om utviklinga av statlege arbeidsplassar i ulike delar av landet. Det skal her fokuserast på årsaker til veksten i statlege arbeidsplassar i Oslo-regionen.

Paul M. Nilsen

Matti Torgersen

FYLKESRÅDMANNEN, 02.06.2004:

Utviklinga i statleg sysselsetting fordelt på ulike delar av landet

På oppdrag frå Effektutvalet (NOU 2004:2 Effekter og effektivitet) vart det laga ein rapport av Norsk Institutt for by- og regionforskning (NIBR) ”Regionale endringar i statleg sektor – Sysselsettingsendringar i Staten 1980 – 2000 fordelt på regionar langs ein sentrum-periferi-dimensjon” av Ivar Lie. Rapporten analyserar m.a. sysselsettingsverknader av statleg politikk i ulike delar av landet. 

Tabellen nedanfor gir eit oversyn over utviklinga i talet på årsverk i Staten 1980-2000, etter sentralitet.

	
	Årsverk
	Andel årsverk
1980
	Andel årsverk
1991
	Andel årsverk
2000
	Endring årsv.

	Type region
	1980
	1991
	2000
	
	
	
	1980-91
	1991-00

	Bygd og bygdebyar, småbyregionar
	15 600
	16 700
	15 900
	14,7
	14,5
	6,7
	7
	-5

	Byregionar
	20 200
	22 700
	22 600
	19,0
	19,7
	18,2
	12
	-2

	Landsdelsenter
	25 200
	27 500
	29 600
	23,7
	23,9
	23,8
	9
	7

	Osloregionen
	45 400
	48 100
	56 100
	42,7
	41,8
	45,2
	6
	15

	Totalt
	106 400
	115 000
	124 200
	100,0
	100,0
	100,0
	6
	7


Tabellen omfattar ”kjerneverksemda av statleg sektor”, som er definert som Trygdeetaten, nasjonale helseinstitusjonar,

universitet og vitskapelege høgskular, regionale høgskular, Statens vegvesen, Postverket/ Posten Norge BA, NSB/ NSB BA,

Jernbaneverket og Luftfartsverket.

Landsdelsenter: Kristiansand, Stavanger, Bergen, Trondheim, Tromsø.

Byregionar: Lillehammer, Arendal, Haugesund, Ålesund, Molde, Kristiansund, Mo i Rana m.fl.

På grunn av avrundingar m.v. vil ikkje tala i tabellen i alle tilfelle ”gå opp” ved kontrollrekning.

Talet på statlege årsverk auka i perioden 1980-2000 med 15 %. På åttitalet auka talet på statlege

årsverk i alle dei 4 regiontypane i tabellen; prosentvis mest i "Byregionar". På nittitalet var det ei klar

sentralisering av statlege årsverk; talet auka i Oslo og i landsdelsentera, medan det gjekk ned i

byregionar og bygde- og småbyregionar. Auken i Osloregionen i denne perioden var prosentvis

dobbelt så stor som i landsdelsentera. 1991 - 2000 auka talet på statlege årsverk i Osloregionen med

rundt 8000, medan auken i landsdelsentera var på omlag 2000. I by- og bygderegionane gjekk talet på

statlege årsverk ned med rundt 1000.

I 1980 hadde Osloregionen nesten 43 % av dei statlege årsverka i landet. I 2000 var denne andelen

auka til 45 % etter å ha vore lågare i byrjinga av nittitalet.

I rapporten er nokre av resultata i tabellen kommentert som følgjer:

”Det er likevel ein del viktige regionale skilnadar mellom regionar på same sentralitets-nivå. Klart høgast vekst har det vore i Mo i Rana, kor talet på årsverk i statleg sektor er meir enn femdobla. Det meste av denne veksten kom i perioden 1991-97 og er knytta til at byen har fått ein del nye statsinstitusjonar i samband med omstillinga frå einsidig industristad. Elles har det vore stor vekst i småbyregionar i Nord-Norge, noko som m.a. skuldast tilsvarande oppbygging av statlege institusjonar i Brønnøysund.

Universiteta og dei vitskaplege høgskulane, som er lokalisert til dei fire universitetsbyregionane, har hatt stor vekst gjennom heile 20-årsperioden. 

Statens Vegvesen har hatt jamnt stor reduksjon i si verksemd både på 1980 og 1990-talet, men særleg på 1990-talet har denne reduksjonen ramma utkantfylka meir enn sentrale fylke.

 I Forsvaret var det svak vekst på 1980-talet, mens det på 1990-talet har vore klar nedgang i

sysselsetting. Vi har ikkje hatt tilgang til regionale tal for Forsvaret, men i og med at reduksjonane først og fremst har kome i operative einingar, har truleg denne nedgangen vore større i typiske periferiområde enn dei sentrale områda

. 

Totalt sett gir dette ei svært ulik regional utvikling i […..] statleg sektor på 1980- og 1990-talet, der 1980-talet var prega av ei desentralisert sentralisering ved at det var størst vekst på mellomsentrale nivå, mens 1990-talet har vore prega av klar sentralisering og størst vekst i Osloregionen.”

Utviklinga i ulike statlege sektorar

Rapporten analyserer endringar i ulike statlege sektorar. Rapporten delar inn statleg sektor i ulike forvaltningseiningar og i dei delar av statleg sektor som ikkje har gjennomgått eller vore utsett for formelle endringar som fristilling, eller flytting av oppgåver eller verksemder mellom forvaltningsnivåa – kalla for ”Staten, uendra del” (først og fremst departement, dei fleste direktorat, og ei rekkje statlege etatar, der dei største er politietaten, skatteetaten og arbeidsmarknadsetaten). 

Innan ”Staten, uendra del” steig talet på årsverk på 80- talet for så å gå ned i 90- åra; det same var tilfelle for Televerket/ Telenor. I Statens vegvesen og NSB var det nedgang i begge tiåra, medan Trygdeetaten hadde ein liten auke i talet på årsverk på Vestlandet både på 80- og på 90- talet.

På landsbasis auka talet på tilsvarande statlege arbeidsplassar med 7 % eller meir enn 7 000 gjennom dei ca. 20 åra, hovudsakeleg på grunn av ein jamn auke i talet på arbeidsplassar i "Staten, uendra del" gjennom heile perioden. I Postverket og trygdeetaten gjekk talet på årsverk opp på 80- talet for så å stagnere det neste tiåret. I Televerket/ Telenor auka talet på årsverk på 80- talet for så å gå ned igjen på 90- talet, medan NSB og Statens vegvesen hadde nedgang begge tiåra. 

I Osloregionen auka talet på denne typen statlege arbeidsplassar med litt over 7000, noko som utgjer  nesten heile auken på landsbasis. I "Staten, uendra del", Postverket og i Statens vegvesen steig talet på årsverk i begge tiåra. I Televerket/ Telenor auka talet på årsverk på 80-talet for så å stagnere på 90- talet, medan NSB hadde reduksjon i talet på tilsette igjennom begge tiåra også i Hovudstadsregionen. I Trygdeetaten gjekk talet på tilsette litt ned i 90- åra. Utviklinga i Trygdeetaten påverkast av etableringa av Fylkestrygdekontora først på 90- talet.

Vestlandet hadde "dårlegare" utvikling enn Osloregionen i talet på alle typar statlege arbeidsplassar unnateke Trygdekontora. Særleg stor er forskjellen for Statens vegvesen og Televerket/ Telenor, der tala tyder på ei markert sentralisering til hovudstadsområdet samstundes som etatane som heilskap vart bygde ned. Også i NSB, som har hatt relativt lite verksemd på Vestlandet, vart talet på årsverk redusert relativt meir enn i Osloregionen.

Redusert vekst, men aukande sentralisering i statleg sektor utover på 90-talet

I rapporten vart utviklinga tolka slik:

”Samla sett har statleg sektor [ ..] hatt vekst i heile 20-årsperioden. Veksten var størst tidleg på 1990- talet, men har gått gradvis ned og har vore liten etter 1997. Samla kjem óg dei klare regionale skilnadane mellom sysselsettingsutviklinga på 1980- og 1990-talet fram. På 1980-talet hadde mellomsentrale regionar størst vekst i talet på årsverk, og det skjedde ei desentralisert sentralisering.

På 1990-talet har det samla berre vore vekst i Osloregionen og landsdelssentra, og har altså skjedd ei klar sentralisering. På 1990-talet har veksttakta i statleg sektor gått ned frå betydeleg vekst tidleg i tiåret, til liten vekst etter 1997. På alle sentralitetsnivå er veksten redusert eller snudd til tilbakegang frå tidleg i tiåret til seint i tiåret.

Etter 1997 har det vore svak vekst i Osloregionen, knapt nokon vekst i landsdelssentra, og nedgang i byregionar, småbyregionar og bygd- og bygdebyregionar ..

Osloregionen [har] hatt vekst gjennom heile tiåret, rett nok svakare vekst etter 1997, landsdelsregionane [har] hatt vekst til 1997, mens byregionar, småbyregionar og bygd- og bygdebyregionar har fått snudd vekst til nedgang. Dermed er òg sentraliseringstendensen vorten tydelegare og tydelegare utover på 1990-talet. ”

Fortsatt sentralisering i åra framover ?

Når det gjelder utviklinga frametter, blir det konkludert med følgjande:

Om ein ser framover i tid er det liten grunn til å tru at denne sentraliseringstendensen i statleg sektor vil bli svekka eller avløyst av desentralisering. Bakgrunnen for ein slik påstand er den ulike samansetninga av statleg sektor på dei ulike sentralitetsnivå. Kjerneverksemda, nasjonale helseinstitusjonar og universitet og høgskular som på 1980- og 1990-talet har vore vekstsektorane, og som i stor grad er skjerma for fristilling, utgjer ein klart høgare andel av statleg sektor i Osloregionen og landsdelssentra enn i by-, småby- og bygd- og bygdebyregionar. Motsett utgjer samferdslebedriftene som er prega av nedgang i sysselsetting ein klart høgare andel av statleg sektor i mindre sentrale regionar enn i dei mest sentrale regionane.

I ei framtidig vurdering av den regionale utviklinga i statleg sektor må ein i tillegg ta med sjukehussektoren som i 2002 vart statleg ved opprettinga av helseforetaka. Desse har i heile 20-årsperioden vi her har sett på vore ein del av fylkeskommunal sektor, men utgjer i dag ein stor del av statleg sektor, og er tungt representert i mellomsentrale regionar.
Fylkesrådmannen sine vurderingar

Rapporten frå NIBR viser at det har vore ei ujamn fordeling av statlege arbeidsplassar. Effektutvalet konkluderte med at statleg sysselsetting er eit område der det er mogleg å drive ei aktiv distriktspolitikk. Det har vore ei målsetting for ulike regjeringar å flytte ut statleg verksemd frå Osloregionen. Likevel ser vi ei fortsett sentralisering av statlege arbeidsplassar til hovudstadsområdet. Dei om lag 800-900 arbeidsplassane frå statlege direktorat som skal flyttast ut frå Oslo utgjer om lag eitt års vekst i statleg sysselsetting i Osloregionen. 

Eg meiner det er behov for Vestlandsrådet å sjå nærare på årsakene til denne utviklinga. Det bør gjerast gjennom eit eiget forskingsprosjekt som studerer kva for mekanismar som ligg bak denne utviklinga. Dette bør gjerast gjennom ei nærare analyse av utviklinga i statlege arbeidsplassar i ulike delar av landet. Vidare gjennom case-studier for å analysere kva som er årsakene til veksten i statlege arbeidsplassar i Oslo-regionen. I denne samanheng blir det viktig å analysere kva for argument som ligg bak denne utviklinga, og i kva grad desse argumenta blir vurdert å vere relevante ut i frå ein fagleg ståstad.

Eg vil rå til at Vestlandsrådet løyver kr. 250.000 til ein slik studie. Det vil vere naturleg å leggje eit slikt prosjekt til eigna forskingsmiljø på Vestlandet.

